
Texte
Transcription semi-diplomatique

Quand reviendra que prenant mon deduit
Pourray revoir quelque bon jour de feste ?
Quand reviendra ce tems que dans ma teste
Pourray vouloir le bien qui mieux me duit ?
Cruels pensers, qui tant et jour et nuit

Sur moy jettez fouldre, orage, tempeste,
Cruels pensers, qui tant me rendez beste
De conspirer vostre mort, qui me nuit :

Car tout ainsi comme le dieu qu'on veit
Jadis frustré de sa dive puissance,

Ayant meurdry les ouvriers du tonnerre :
Las ! vous perdant, l'astre soubs lequel j'erre
Tirant mon heur d'une plus haulte essence,
Me raviroit tout I'heur qui me ravit.

